
Nacionalen forum za informaciska pismenost

SVETILNICITE NA INFORMACISKOTO OP[TESTVO

АЛЕКСАНДРИСКИ  ПРОГЛАС  ЗА  ИНФОРМАЦИСКАТА ПИСМЕНОСТ  И  ДОЖИВОТНОТО  УЧЕЊЕ

Славејќи го оваа недела потврдувањето на местоположбата на Фарос (Светилникот) во Александија, едно од древните светски чуда, учесниците на Колоквиумот на високо ниво за информациска писменост, што се одржа во Библиотеката Александрина од 6. до 9. ноември 2005 година, ги прогласија информациската писменост и доживотното учење за светилници на Информациското општество, кои го осветлуваат патот кон развојот, благосостојбата и слободата. 

Информациската писменост лежи во срцето на доживотното учење. Ги оспособува луѓето од различни професии и различна општествена положба успешно да бараат, оценуваат, употребуваат и создаваат информации за да ги постигнат своите лични, општествени, професионални и образовни цели. Информациската писменост е основно човеково право во дигиталниот свет и ја промовира општествената вклученост на сите нации. 

Доживотното учење им овозможува на поединците, заедниците и народите да ги постигнат своите цели и да ги искористат предностите коишто произлегуваат од развојот на глобалната средина за доброто на сите. Тоа им помага на народите и на нивните институции да одговорат на технолошките, економските и општествените предизвици, да ги надоместат заостанувањата и да ја подобрат добросостојбата на сите. 

Информациската писменост 

· опфаќа способности за препознавање на информациските потреби и за лоцирање, оценување, применување и создавање информации во даден културен и општествен контекст;

· е од клучно значење за конкурентната предност на поединците, претпријатијата (особено малите и средните претпријатија), регионите и нациите;
· претставува клуч за ефективен пристап, користење и создавање содржини за поддршка на економскиот развој, образованието, здравството и социјалните услуги за населението, како и сите останати аспекти на современите општества, и со тоа ја обезбедува потребната основа за исполнување на Милениумската декларација и Светскиот самит за информациско општество; и

· ги надминува тековните технологии и опфаќа учење, критично размислување и толкувачки способности кои ги надминуваат границите на одделните стручни дисциплини и им отвора повеќе можности на поединците и заедниците. 

Во контекстот на развојот на Информациското општество, ги поттикнуваме владините и меѓувладините организации да развиваат и спроведуваат политики и програми за промоција на информациската писменост и доживотното учење. Поконкретно, од нив бараме да ги поддржат 

· регионалните и тематските средби коишто ќе придонесат кон усвојувањето на стратегии за информациска писменост и доживотно учење во одредени региони и социо-економски сектори.

· стручниот развој на вработените во областите на образованието, библиотекарството, информациите, архивистиката, здравството и социјалните услуги за населението, во врска со принципите и практиката на информациската писменост и доживотното учење. 

· вклучувањето на информациската писменост во основното и континуираното образование за клучните економски сектори и за владините политики и администрација, и во практиката на советниците во деловниот, индустрискиот и земјоделскиот сектор;

· програмите за зголемување на вработливоста и претприемачките способности на жените и на маргинализираните лица, вклучувајќи ги имигрантите и невработените; и 

· признавањето на доживотното учење и информациската писменост како клучни елементи за развој на генерички способности коишто мора да бидат задолжителни за акредитација на сите образовни програми и програми за обука. 

Тврдиме дека интензивното вложување во стратегиите за информациска писменост и доживотно учење создава јавни вредности и е од суштествена важност за развојот на Информациското општество. 

Prifateno vo Aleksandria, Egipet,  vo Bibliotekata Aleksandrina na 9. nomevri 2005 godina

